
HAPUMIGUIT ILINGNIK HIVAYAUTIKKUT KUKIKTINIK 

Amihuniqhat hivayautikkut niuvgutikhalgit nakuatuqtut nanminilgit inuit, kihimik 
hapummiyaliuyutit iliknik hivayautikkut kukiktinik. 
 
Iquvaktut hivayautikkut niuvrutilgit atuqtai hivayautikkut kukiknik, iquyut atuqhugit 
hivayautikkut pitariangi akiliqtutit ilingnit hanahimayunut uvaluniit kivgaqtutit 
piyaqangitatit uvaluniit hungittut.  
 
Iquyut hivayautikkut niuvrutilgit atuqtai hivayautit piyangi: 
• Pitaqni iliknit inmigurutit kiinauyaqaqvit tuhagakhat, atukkiutit qiratayunnuit nappait 
uvaluniit inmigurutit tuhagakhat. 
• Pipkaiyut taktakhamik akiliriaqaqtarnik. 
• Pitaqni maniutitit kukikhutik. 
 
Ilitturilugit iquyut. Hamma ilai atuqpaknit naunaipkutat iquyunut hivayautikkut niuvrutilgit: 
• Tuhaqhugu nakuuvallaq piqpianguyanga. Uqautiyauyutit takhiyaqnik angaqmik 
tattamik akinahuaqtuni uuktuqhimaitaqni. Pitquyauyutit atauhikaphuklugu-inuuhiqni 
hanivaivigini pipkagaunahuat angaqmik utiqviuyakhat. Uqautiyauyutit niuvilaqtutit 
nalauttarutmun nalauttarutmik takhinahunguyaqnik.   
• Akiliqhiyaliuyutit uvaluniit ulapqilimaittutit. “Akimayutit!” kihimik angiqhimayaliuyutit 
tuyuriangi manik hivayaqtumun akilirianga tuyutaunikha, havarityutikha, taxsiyautit, 
akiliqtutit uvaluniit ahii akilirutit piyakhanik taktait. 
• Tuniyaqaqtatit ilingnut inmigurutit kiinauyaliqutit tuhagakhat. Tapkuat hivayaqtut 
apiriyatit kiinauyaqaqviknut tapkuatlu atukkiutit qiratayunnuit tuhagakhat.  
• Tamna maniuniaqa...uvaluniit maniuniaqa? Iquvaktut hivayautikkut niuvrutilgit 
apiyiyatit tuyuquplutit manikmik uvaluniit manikhaliuqhimayumik titiraqaqvikmit 
manikhaliugaungittumik uvaluniit atukkiutit qiratayunnuit. Manik tuplirautaittuq 
nutqaqtilvittuqlu. 
• Una Maniyauyuq hivayartuq. Tamna hivayartuq tamnauniraqtuq kavamatkutni 
ataniuyuq, taxsiliriyi havakti, kiinauyaqaqvikmi havakti, hapunniaqti uvaluniit kinaliqak 
ahia inuk pilarutiqaqturiyuq. 
• Tamna turmiaq hivayartuq ilanariyumaniraqtatit. Tamna hivayartuq taiyatit hivulliqmik 
atirnut apiqhuqpiaqhunilu inmigurutinik apiqutinik. Iquvaktut hivayautikkut niuvrutilgit 
tuharumaqpiartut inngumayakhaqnik uqarumayaqniklu. Ilitturitainarangamik 
taphuminga, ukpiruhuliqtitnahuaqniagatit ilannariyatit. 
• Pivikhakittuq pilarniq tammainiatutitlu piyakhaugaluamik. Pitquyauqpialiruvit 
niuviqninik ihumaliurniq qilamik, tamna piqpiangungittunaqhiyuq tuninahuarnia. 

• Hapummiguit Ilingnik; 
• Iqungittut hivayautikkut iiraqtuaqangittut hunamik. Iquvaktut hivayautikkut quyagitnaq 
uqallakniat hapkuttitquplutit akhurutiknik maniliuqtarnik. 
• Nautiumaguit. Pilarutiliuyutit naunaiyarianga kitutliqak hivayaqtut tukhiqlugit 
titiraqhimayut titiqat, hivayagakhamik tuhaqvigiinia, naunaipkutat pivikhaqarniqlu 
ihumaliurutikhanik pipkagauyumayuq. 
• Piqpiartuq nanminilgit aliahukniat pipkarahuaqnit tuhagakhanik. 
• Naahurittiaqpaklutin piqaqtitninik quyagitnaq tuhagakhaungittut inmigurutit tuhagakhat, 
piniqhamik kiinauyaqaqviknut uvaluniit atukkiutit qiratayunnuit unniqtuttiaqnit, 
kihimik nalungitpiaruvin tamna nanminilik piqpianguyanga. 
 
 
Nalupyakkuvit hivayaqtumik, hapummityutitqikniqpat hiavayaut ililugu. 
Pittiangityutaungittuq, ayuityutit. Apirilutin uqautyikhamik ilannaqnik uvaluniit 
ilaruhiqnik. Naahurilugit inungnik ukpiriyaqnik. 

 

 


